
Kogoya-a yé namma yé

Eneu du kogoya-a yé namma yé toroza.



Ciidi, namma déwoni kogoyaa-a ha abusgéini.
Muro wini madu nadu ¢éuduri.



Yum turo, yini baradia tari. Hakundunné di
tigandi lobcuo. Kéi turo a wobu cadie
bozo.

NDamma torozo huna hongo madu yidi
yingaldu muro didi nerkadugunu.



Léko wobu gali di éadua, kogoya-a torozo
huna lau wetiginie ndaptugu. Taa, namma
bu biréi bos.

] Oo! Torozo misSidangunnon ?
7 O\ NdiG kohuli yagabi-i ndedi ?

dahu numa ha tamma abuziri.

Kogoya-a yigazu wadanji. Taa, namma lau
nerkadugunu yuha :

A

/] Eneu du tunda toroza tiyukud

7| yunu madu a dahu nurd ha ¢,

ngori Cenie borsu kor du
hananumiid ?

Kogoya-a namma lau gindugunu yuha :

/ﬂﬁ ga kubaa lenu !

Léko namma yunu madu-a ha leyunua,
yunu tohudo yugonnaa, yigazo.

/’7 Yini dahu hu zukuru, yini
% | baradia lukurud, ngaa makirie ?

Kogoya-a yunu namma yuhada dahu ¢on.
Muro hi €éubie kor du hanayi.

,[ Méde zida sama nud kua nigoi

/ﬂﬁ Médi ndurd koi a hi tus.

Kogoya-a c¢aa tedi ¢iidi, namma boki €onu
cubu.

NGO namma kogoya-a ha ¢uduroo, ¢ubi. Toi
yingaldu, namma yé kogoya-a yé kundorozo
yidadu.

Yunu gunna torozo ho hadui ni, hadiu,
kudohuii ni, kudohiia! Owonni, aii hu
kiSia nua gunna yeiu !

TUS.

Léko turo ni-i yé ¢omur-a yé bari hundu
duyuo. Bari-i duyundua, ¢omur-a zidu du
¢ubi. Ni-i yudoi; éomur-a éubi. Né-i
layunua, ¢omur-a bari-i zidu du cubi ¢i.
Ni-i ¢omur-a ha yuha:

— Bari-i zidu du buie koo, gorkar !

Comur-d « Yoo » ¢&i.

Taa, bari hunda éooro. Comur-a doorko
huna zidu du c¢ubu, yigides.

Léko ni-i doorko huna bahua, comur-a tigiri,
« Odu bari ndura kopaar!» ¢i.
Ni-i yuha:
— NDgo doorko numa zidu du bummiu ?
NG, nura ndi koloko nuii ?
Taa, édloyuo. Caloyundua, éomur-a yuha:
— Bari-i doorko numa gorkurdod, tidedu dihi
nura turki-i hi hadiri.
Ni-i yuha :
— Daiiwo, yusu yuha'!

Comur-a dihi huna turki-i hi tedu yuha :
— Ni-i bari-i doorko nura éuwadu tuyon.

Turki-i yuha :

— Ni-i doorko numa éuwadu njonoo, tigirtu
landar !

Léko €omur-a ¢€urua, hi-i aci turo a tigiri.

Yina hunda yogusuda yé yuhata yé gunna
yuhadu ce.

Aci-i « Gali» ¢i:

— Kadie kanana yoob naani, héri turo du
ylun ! Garru! Loéko tigirtoo, « Yusurru
tibi to kirtudu sudangaar!» nu!

Ni-i éuruu tedu, yina aéi-i yuhada gunna
yogus.

Eredu huna du ¢iidi, comur-a yé dihi huna

turki-i yé tigiro. Turki-i fi-i hi hiyi:

— Nulgoi koéi daara bui, daarda bui, digisi
nura ha bari-i wadumma ?

Ni-i yuha:

— U-4, to koo guni ; wadurdo yugé. Ni
mannu yasurru tibi to kdrtudu
sudangaar! To di bu, gorkar !

Comur-a yé dihi huna turki-i yé tibi-i éongie
héri-i kidekundua du kidie yuguruo.
Yugurukua, ¢oopu ¢uruo.

Turki-i digiSi huna ha yuha:
— Sima bui-i kartu@i tidum.

Comur-a yuha:
— Dihi €akai ¢anu kanu !

19



turonnu hunu

a

Bari hun

ni-1 wobu ca.

Odu

yugob.

TUS

Arru-a yé zoor-a yé

Dogusu turo arru-a koro huna du curuk.

, zoor-a yé hoktuo.

d

Zoor-a arru-a ha yuha:
— Méde yira 6guzuu tuhadiiwo, nusoburu
ndedi.

Arru-a yuha:
— Méde yira dguzuu tard. Ciidi, yunu dahu
nura du ¢ii, nuhadiri.
1. Mbo, nuro yé hoktudundie kor du
hananirie koo, koro nura du yiga luura.

2. Owonni, koro nura tigiroo, laa nurad ha
zoor-a kubaa tuyonu tuyusob nuroo, laa
nura mugaduyundu.

3. Nuro mannu égi njiddo gunu. Mbo égi
njiddo koo, tani hi méde a kora tuuddiu.

Zoor-a arru-a ha yuha:
— Nuro méde yira-a hadum. Namuro aya
ormo hanuru bur.

Taa, zoor-a arru-a ha yusobu ted.

NiSunnod, yunu kamii hanii.

TUS.

Ormi-i_yé duguli-i_yeé

Ormi-i yé diguli-i yé toroza. Cetu tigandi.

Léko ha daguli-i ai ¢idu ¢etu cubudi.

Dugusa mundu yisua, daguli-i yunu cubudi
gunna muro yagurti. Duaguli-i ormi-i hi
yuha :

— Beni, yunu buduri, nuro kartii!

Ormi-i « Yoo » Ci. Ted.

Suri-i du tigani ¢iidi, kimom turo nohi ¢i
é¢uduru. Cudurua, kulo yiSu garéi.

Léko nohua, torozo huna ha tigiri yuha:
— Tani yunu yidira, aya haki gunuru
krturd. Tigirtu naani ké6i ¢ii hi budar!

29



Taa tlrri, kéi yunu nuhodi-i ¢ii tigiro.
Tigirtua, daguli-i yuha :
— Yunu a, nuro yiduun ?

Ormi-i yuha:
— Uu, tani yidaar.

Daguli-i ormi-i hi abusgi.

Cubudi ¢&ikiidi tardi-i tigiri.
— A, wuna ¢idu ? G¢i.

Daguli-i yuha :
— Torozo nura ormi-i ¢id.

Tardi-i yigas.

— Cetu 16ko buduroo, torozo numa ormi-i hi
zaga yidirii lanu! ¢i.

Yunu tardi-i yuhada, ormi-i bas. Tardi-i hi
ormi-i abuséi. Abusé¢unno kor du daguli-i
niséunno yugo. Tirdi-i ormi-i hi €idie kor
du daguli-i hanayuna.

Tardi-i yini-i ¢ubi €iidi, ormi-i mulayunu
to-i, tumo di €on. Loéko nohua, culob.

Ormi-i torozo huna duaguli-i hi yuha:

— Nuro yé tani yé ai naani yina huna
¢ubia dahu hunu du barayi. Casu du
honnu.

Ormi-i ted.

Toi yingaldu daguli-i ormi-i hi abusgéini.
Nohudoo mannu, ¢ubondu.

TUS.

Yum turo, oki-i dungu-a ha tigiri hiyi:
— Yida-a ha zaga su konnii hik todur !

Dungu-a « Yoo» Ci. Oskoba ndenia tdri.

Oki-i yuha :
— Koi yidi turonnu cide lukar !

Tarri hura-a tigirtua, yidi turonnu ¢i ¢uduro.
Wénnu kiyi huna turonnu. Oronnu dahu

huna sabadula yida.

Dungu-a oki-i hi yuha :
— Yidi-i su kondar !

Su kocuo. Su kécundua, dungu-a dirgazi
turo ho su koééi. Oki-i so hi su kétugu.

Dungu-a dirgazi gudi-i hi bdaréi. Oki-i mannu
so hi bartugu. Dungu-a oki-i hi layunua,
yunu muro hi ¢ubie tartu.

Taa, woé buar€i. Busamma nerko tigiri,
hidimili huna dirgazi-i hi keleyi ¢onu sigoi
o6ro zaptu. Oki-i kihi hunu wé barayi.
Busamma nerko tigiri, 6ro zaptudini ¢€ina,
haki zaptunu. W6 tobur.

Dungu-a oskoba huna turo oki-i hi cua.

Oki-i dungu-a ha hiyi :
— Nagoi oskoba nua gunna temmo
yugonnaa ?

Dungu-a yuha :
— Mbo, oskoba nura gunna neroo, ére kor
tubummo.

Al hu 6sure nua gunna yéi !
Lamaruu sugoi yinak !

TUS.

Amma yé adi-i yé

Léko turo eneu du, ai turo tigani ciidi, koi

yi yiSu moréunno turo ho tigiri. Tigiri,
kébmma ha adi ¢i.

Adi-i amma ha yuha:
— Gudu naani koéi yi ¢ide taku !

— Kéi yi €ide gununuru ndikuroo,
tubummaua ? Gi.

— U-0, nuburd. Ndi( koo di gali togusiiwo,
zondu nogusuri ? ¢i.

¢unu ni,

, Kiliyunu ni, dahu hun

ted.

w

i hor

Odu amma kobo ¢onu kobi

a

c¢inau ni

adi-i hi su

w

¢inau ni, éonu

w

ha

Tedi koi yi-i &fi tigiri. |
Tigiri, amma yuha :
— Yi-i kéi ¢ii tiro, €i.

Adi-1 yuhadiadu :
— Yi-i du sdus naani! LOoko kokola nua su
tigiroo, tuha'!

Amma « Yoo » Ci.

Tedi kokola-a su tigiri :

— Yusu ! Loko tia nua ha su tigiroo, tuha'!
Ci.

Amma « Yoo » €i.

Owonni, tedi tia-a su tigiri :
— Owonni yusu! Loko kdi numa ha su
tigiroo, tuha! ¢i.

Amma tedi kéi-i su tigiri:
— Owonni yusu! Loéko to numa yiga &ide
togusoo, tuha! ¢i.

Tedi to huna borsu yiga €ide togusua :
— Gali, odu tunak! Ci.

Amma « Yoo » €i. Bie €inau yuhur.

Taa, amma vyuha:
— Odu tani tidedi, Cci.

Adi-i :
— Dugusa ada gunna égi tiyido tudoburru
tiyoo, ndi koo di ndedi ? ¢Ci.

Amma :
— Nda koo di tubui ? Yunu gali nogusuroo,
zondu togusi, Ci.

Adi-i :

— Yunu gali ai njogusoo, zondu kohii tani
hi yugurdo gunu. Dgo mannu dina-a ha
¢€i, Ci.

Amma :

— Garru! Yina éguzuu lidu hindira, ai
yunu gali njogusoo, zondu kohii ¢i
c¢undoo, tubu! ¢i.

Adi-i « Yoo » Ci.

Cikiidi, aski bagudi turo tigiri. Tigiri, amma

hiyi :

— Yunu gali ai njogusoo, zondu kohii €in ?
¢i.

Aski-i :

— Uu, dina-a ha &i, éi. Léko kunu tiyi yi ni
tiyigesi, anura ni tiyendi, koi tiST ni
sarcindi. NG bagudi tudogusa, tagohu
yernuroo, koréo du tiyubapu boktiyindi,
¢i.

Owonni ¢&ikiidi, hur aéi turo tigiri. Tigiri,

amma hiyi :

— Yunu gali aii njogusoo, zondu kohii dina-
a ha ¢in ? &i.

Huru-a :

— Ou, &, éi. Dgo I6ko dirie hosuri yuii
tara, salasaladiyindi. Na gibi tudogusua,
ai hidiyinie yugo, ¢i.

Owonni éikiidi, éomur turo tigiri. Tigiri,
6guzuu du layundua, wéyunu. Nduzoo-i
togusua, « Nigoi ? » Ci.

Amma :

— Adi a kéi yi moréunno turo ho ¢i aya
kdrtura, nuburi, ¢i. Dina-a ha aii yunu
gali njogusoo, zondu kohii €in ? ¢i.

Comur-a :

— Sera nduma zaga na njikua koo di haki
koburd. Mbo gubudi njukua koo di
sobusu naani, to di bu koburi, Ci.

Taa, « Yoo » ¢€uo.



Amma adi-i hi éonu ni, yiga yuduru ni,

kobi-i du kiliyunu ni, 6zi di tuyina, ¢omur-a

amma ha yuha:

— Beni zaga njii du yagabi numa ndigiroo,
ada nua budi njidaku, Ei.

To koo di, amma adi-i hi €éonu yagabi huna
tdku ada huna yé muro yé cubo.

Dina-a ha aii gali njogusoo,
zondu kohiu !

TUS.

Turki-i_yé kudi-i_yé

Yum turo turki-i yé kadi-i yé ¢akoo, turki-i
kidi-i hi yuha :
— Nuro angala nua nda kora ? ¢i.

Kadi-i yuha :
— Angala nura tudusu, ¢éi.

— Angala nura 6guzuu, nua tiddusu gunna
honguru, murdom kohuduroo muro,
lukuru bi landiri, €i.

Odu tdari. Turri Cikiidi, duu turo du yini ¢i

¢uduro. Cudurtua, turki-i kddi-i hi yuha:

— Tani buru kurroo, bi lanuru neri ; nuro du
nddusu bui, ¢i.

Kadi-i « Yoo » Ci.

Odu turki-i du zod. Zodua, kinnii ¢uboo,
gunna lali-i di yuguru kisi huna waha
yoduru du zodi. Gunna du sogodi-i
Sibtinua, yiga yuguruk.

Taa, yuha:
— Odu tani Sidiyi. Nuro du stusu yubu
naani, kuruk! Ci.

Taa, kadi-i du zod. Zodua, cubi, cubi, ¢ubi,
yiga kurri ¢ina, haki yuguruu. Taa, toburru
cu.

Cudi &iidi, turki-i yuha:

— Héi! Yudida! Du nunohudo sogus! Taa,
anna-a lidu, garnjundu yiga njulopoo,
yarkuru lukuri, €i.

Anna-a tigirdua, yiga turki €i ¢uduro. Taa,
tagii kuhu éendud, ¢éaa ted. Owonni du
tigirdua, mura turo turo ho yuha :

— Aya kiadi nohudo €i, cuo.

Taa, guréundu yiga €ulobo.

Taa, kadi-i yerci ¢aa koi turki-i €ii, tigiri.
Taa, tari. Tarri Cikiidi, tardi dugusa tadusu
du yobusudo yunu ¢ubudo yugonnd, turo

koi ¢€ii, tigiro.

Tigirdua, tardi-i yuha :
— ALLA njigiido, dugusa taduSu masanurdo
yug6. NG nura ha nubuduri, ¢i.

Taa, kadi-i éu. Cudi é&iidi, turki-i:
— Yudau garru! éi.

Taa, turki-i tardi-i hi yuha:

— Tunda nuro hi girido éundu tubasudo
dugusa tidusu baranundurua, nG ALLA
hoktuyo. Arru nuii turo di aya tunduru
sopurdo. NG muro kdrtuduru nendiri, €i.

Tardi-i yuha:
— Arru-a nura turo tedu yugurtu, ¢i.

56



Odu turki-i kadi-i hi yuha:
— Yusu arru-a kartu! ci.

Kadi-i yiga du karuyini ¢iidi, turki-i tuguruu
yuha :
— Ndedoo, sigoi nirenu! Ci.

Kidi-i tedu kunu bozua, turki-i tardi-i hi

yuhadiadu :

— Arru-a wenege haraga ¢enné togusi
tidedu ni ¢etu kdrtuduri, Gi.

Tardi-T « Yoo » éi.

Tedua, tirdi-i dahu c¢ubab.

Taa, so hi tuguruu bokini, daguli turo tlgi
hunu lali éuruudo dahu huna ha guyi yida
tigirdu karuyuo. Karuyindi gunna, kudi-i
cudi.

Taa, duaguli-i « NGgoi ? » Ci.

Kadi-i yuha :
— Tuyubudie barayini, ¢i.

Taa, turki-i kdi du dudugunu yuha :
— Tuyubudie gunu. Abi torkiri tiyo, €i.

Daguli-i « Susu ! » ¢€i.

Tusua, yuha:

— Tagi nur a lali éuruudo nura du yibeyinie
¢in ? Ci.

Turki-i yuha :

— Nini tardii kdrtiiwo, yibenuru neri, ¢i.

Odu koéi to su daguli-i tardi-i hi ¢ubabu ¢id.

Cidua, turki-i ddguli-i hi yuhadiadu naani :
— Durdo yusu ézimbi kartu! &i.

Odu tedu ézimbi-i yugurtu. Taa, turki-i nini-i
hi¢i ézimbi-i du duyunu daguli-i hi
yuhadiadu naani :

— Durdo a yon naani njigamu! ¢i.

— U-0. Turki, nuro njigamu! &i.

— Durdo gunnod, aii gudi njigabéunu, turki-i
Ci.

Daguli-i « Yoo » Ci.

Odu njigab€i mdrukini nina-a gunna morcuo.

Morcundua, turki-i :
— Durdo, odu nina-a kii naani kambaar! ¢i.

Daguli-i :
— Taa ngaa €dkudo. Gunna mdrunar! éi.

Turki-i :
— Yusu ! Tardi gudi kartu! &i.

Taa, suri-i du gudi baradia ted.

Tedua, turki-i kadi-i hi yuhadiadu :

— Angala nura 6guzuu-a nuhaduru neri.
Turo-a, kohunu-a du nuadurua, njlnju-i,
tardi-i di nuadurua, néguzuu-i, daguli-i di
nuadurua, angala nua tadusu tama yida
yagaba nua ka-a ha sobus! ¢i.

To koo di, nu kudi-i yé turki-i yé su
tigirdenu.

TUS.

Alphabets

Toubou | a a b| ¢ d é
Francais| lac sans| b | Tchad | d | féte école
vent lait |aimer
Anglais | father| — | b | Chad | d | fed cake
hot bait
s | — || W s | — —
Toubou| ¢ h i i i| k I | m
Francais| gare | — | — | |l — | kilo I | m
guerre Ixcée q_uand
- camp
Anglais | get hat | sit [seat | — | king Il | m
guide seed queen
T come
T3 c | = | ! —| 3 J| e
Toubou| p nj n n o)
Francaisi n | Ndjaména| agneau| parking | fort
Anglais | p injury canyon | parking | bought
engine caught
09 law
34 R e — — —
Toubou 0o p r S (sama du) S (Sima du)
Frangais| dos p | ~r | sale tasse chat
celui  legon schéma
nation
Anglais | boat p | ~r mason ship
foe lesson sugar
rice nation
s S |« | o S
Toubou| ¢ u 1} a|w y z
Francais| t | — | tout | — | oui yeux zéro
maison
Anglais | t | put | due | — | water| yard zero
dew easy
boot buzzard
¢ e = T |~ $ 5

